
/. nga sundalo,
patay ha
operasyon haras

UPAT NGA SUNDALO an patay
ngan may iba pa nga mga samaran
ha duha nga taktikal nga opensiba
han BHB ha Northern Samar, sam-
tang duha naman nga kontra-rebo-
lusyunaryo ngan maraut nga ele-
mento an ginsirutan ha Leyte.

Ginbira han Bagong Hukbong
Bayan ha Northern Samar (Rodante
Urtal Command o RUC) an mga ele-
mento han 20th Infantry Battalion-
Philippine Army ha usa nga opera-
syon nga panharas ha Baragay Na-
goocan, Catubig, hadton Agosto 11
dapit alas-11 han aga. Diri mame-
nos ha upat an napatay samtang
mayda waray maihap nga samaran
ha mga sundalo.

Ha parehas nga adlaw, ginha-
ras han BHB-RUC an detatsment
han Citizen Armed Forces Geograp-
hical Unit (CAFGU) ha Brgy. Popon-
ton, Las Navas dapit alas-9:30 han
gab-i. Usa nga elemento han kaa-
way an nasamaran, sigon ha mga
inisyal nga sumat.

Lanong an 20th IB komo pasis-
ta nga yunit han 8th Infantry Divi-
sion nga nagpapatuman han Oplan
Kapayapaan ha mga bungto han
Las Navas ngan Silvino Lobos pi-
naagi han mga pankombat ngan
mapan-uwat nga peace and deve-
lopment (PDT) nga operasyon nga
natarget ha mga sibilyan.

Responsable ini ha pagpatay

"20th IB...," sundan ha paypay 3

EDITORYAL

Ipabati an tingog han
kabatan-unan ngan estudyante
kontra kan Duterte

HINI NGA AGOSTO 20, ginpangunahan
ha rehiyon han mga estudyante han
Unibersidad ng Pilipinas (UP)-Tacloban
an paggawas ha klase komo kaparte
han nasyunal nga adlaw han protesta
kontra ha militarisasyon ha mga kam-
pus. Baton ini nga aksyon masa ha gin-
duduso han rehimen US-Duterte nga
sakbon han mga sundalo ngan pulis an
mga hayskul ngan kolehiyo, ipatuman
an obligado nga treyning militar, igdiri
an pag-api ha mga organisasyon masa,
ngan iba pa nga pasista nga larang.

Lugod, maisugon nga iginpahayag
han mga estudyante ngan han ira mga
tagsuporta nga isalikway ha mga es-
koylahan an pasista nga presidente
nga hi Rodrigo Duterte ngan an AFP-
PNP.

Nagtitikapaso an kumprontasyon
han mga kabatan-unan ngan estud-
yante ha pasista nga rehimen US-Du-

terte. Ha naglabay nga mga bulan, bu-
muylo an opensiba nga atake han rehi-
men kontra ha mga demokratiko nga
katungod han kabatan-unan ngan es-
tudyante.

Padayon nga ginpipirit han rehi-
men nga ibalik an mandatory (obligado)
nga ROTC o treyning militar para ha
senior high school. Gin-iinsister an pre-
sensya han mga sundalo ngan pulis ha
sakob han mga hayskul ngan kolehiyo.
Samwak liwat an Red-tagging (pag-
sumpay ha Partido Komunista ngan
Bagong Hukbong Bayan) ha mga ligal
nga demokratiko nga organisasyon
ngan mga lider masa han kabatan-u-
nan ngan estudyante. Ha sugad, ginlu-
luto an sitwasyon agud gipiton, arestu-
hon o patayon an mga naato nga kaba-
tan-unan ngan estudyante.

Lakip ini ha mga pitad han rehimen
nga gamiton an bug-os nga gubyerno

Kapitan nga ahente-
militar, ginsirutan

Hini nga
isyu:

Panmatay han mga
lokal nga upisyal

Ka Jolina: batan-on,
martir han rebolusyon

Larab, sinemana na




2 LARAB

AGOSTO 31, 2019

"Ipabati...," tikang ha paypay 1

ngan iba pa nga sektor agud pukanon
kuno an "komunista nga insurhensiya."
Kundi, an tinuod nga katuyuanan ni
Duterte amo nga pahuyuon an ngata-
nan nga nadiri ha iya tiraniya, ngan tu-
kuron an usa nga pasista nga diktadura
agud padayon nga maghakin ha poder
an iya pamilya ngan barkadahan ngan
an mga imperyalista.

Ha luyo nga bahin, ura-ura an ka-
hadlok han rehimen nga mabangon an
katawhan, labina an milyun-milyon nga
kabatan-unan ngan estudyante, kontra
ha tiraniya ni Duterte. Yawe an sektor
han kabatan-unan ngan estudyante tu-
ngod han kadakuon, kamarayhak ngan
kamaungod hini ha pagdemanda han
pagbabag-o.

Ginsusugbong han kabatan-unan
ngan estudyante an pareho nga mga
batakan nga problema han katawhan.
Gin-aantos han kabatan-unan nga pa-
rag-uma ngan trabahador an makuri
nga kinabuhi han ira mga kag-anak.
Nahihigot la gihapon hira ha kadena
han kakablasan tungod kay waray o ku-
lang an tuna ngan trabaho. Ginhihima-
kuri la gihapon nira an kawarayan han
mga batakan nga pankatilingban nga
serbisyo sugad han edukasyon, kalibsu-
gan, patubig ngan iba pa.

Samtang, an mga nakaeskoyla nga
batan-on nagkukuri ha paghuman han
ira edukasyon nga dugang nga nagigin
dunot, komersyalisado ngan maka-im-
peryalista. Kulang kaupay an mga mag-
turutdo, higamit ngan pasilidad labina
ha kabaryuhan. Ginkakampuhan pa han
mga sundalo an pira nga eskoylahan,
nga talapas ha internasyunal nga ma-
katawo nga balaud. Ha Mindanao, gin-
paserra pa ngani an mga eskoylahan
han mga Lumad nga ginsusumpay ha
BHB. Mas damo liwat an diri nakakahu-
man ha pag-eskoyla labina han gin-im-
poner an K-12 nga programa. Ha Eas-
tern Visayas, dirudiretso an pagluros
han ihap han naeskoyla ha kadugangan
nga duha katuig ha hayskul tungod han
K-12 nga programa (han 2016-2018,
naibanan han haros katunga an ihap
han nakaabot ha Grade 12).

Katuyuanan han programa nga K-
12 nga dugang pa nga ibanan an ihap
han makaabot han kolehiyo ngan maka-
pahuman lugod han mga gradweyt para
ha barato nga kusog pagtrabaho ngan

para ha eksport. Kundi an nakakaabot
naman ha kolehiyo naatubang gihapon
ha padayon nga paghitaas han matri-
kula ngan iba pa nga baraydan, himubo
nga kalidad han edukasyon, ngan pag-
puypoy ha demokratiko nga paggios.
An mga nakahuman han kolehiyo na-
hiaaguman la liwat an kawarayan o ka-
kulang han trabaho, ngan damo an na-
pipiritan nga magtrabaho ha langyaw
nga labnasan nga ginbabay-og manta
han pankalibutan nga krisis han kapi-
talismo.

Sanglit, kinahanglan magkaurusa
an sektor han kabatan-unan ngan es-
tudyante agud ipakigbisog an ira mga
demokratiko nga katungod. Kinahang-
lan pakusgon an pagpukaw, pag-orga-
nisa ngan pagpagios para ha nasyunal
demokrasya ha pinakadamo nga estud-
yante ha kolehiyo ha Tacloban ngan ha
iba pa nga sentro nga syudad ngan
bungto ha rehiyon. Kinahanglan abuton
liwat an mga aada ha hayskul ngan
mga komunidad.

Pag-usahon hira agud atuhan an
pamamasista ni Duterete ha pagmilita-
risa ha mga eskoylahan, pagdiri ha mga
demokratiko nga organisasyon, pag-
imponer han mandatory ROTC ngan iba
pa nga pasista nga atake ha kabatan-
unan ngan estudyante. Pag-usahon hi-
ra agud ipakigbisog an sistema han
edukasyon nga makanasud, siyentipiko
ngan para ha masa, nga iba pa nga mga
katungod ngan kaupayan para ha sek-
tor.

Kundi makakab-ot la an tinuod nga
pagbabag-o kun makig-usa an kabatan-
unan ngan estudyante ha nasyunal de-
mokratiko nga pakigbisog han kataw-

han. Kinahanglan makig-usa an mga
nakaeskoyla nga batan-on ha mga pa-
rag-uma ngan trabahador, labina ha
komun nga pakigbisog yana kontra ha
pasista nga tiraniya han rehimen US-
Duterte. Kinahanglan nira kumadto ha
kabaryuhan ngan ha mga pabrika agud
makig-unong ha batakan nga masa,
maghimo han mga pankatilingban nga
imbestigasyon ngan pag-analisar, ngan
magpartisipar ha ira mga pakigbisog.

Nagyiyinawyaw an rehimen US-Du-
terte nga gin-uuwat an kabatan-unan
ngan estudyante agud umapi ha BHB.
Kundi hi Duterte mismo an pinakamau-
pay nga paragrekluta han BHB. Karu-
yag niya ig-imponer an usa nga pasista
nga diktadura agud labaw nga makapa-
ngawat an iya pamilya ngan barkada-
han, ngan agud makagserbe nga maba-
ngis nga niyutiyo han imperyalismo nga
US. Sanglit waray lain nga babasulon,
kundi an kadunutan mismo han rehi-
men US-Duterte asya gud an nagdudu-
so ha kabatan-unan ngan estudyante
nga umato tubtub nga kumatin han ar-
mas.

Kinahanglan ipakig-away han ka-
batan-unan ngan estudyante an mau-
pay nga kabubwason. Ginhihikaw ini
yana ha ira ni Duterte ngan han iya
ginhahadian nga bagapyudal ngan ba-
gakolonyal nga reaksyunaryo nga siste-
ma. Sanglit an pinakamaupay nga anak
han katawhan amo an nagboboluntaryo
para ha Bagong Hukbong Bayan. Ginse-
serbihan nira an katawhan. An mga ba-
tan-on nga parag-uma amo an pinaka-
damo, ngan ha bulig han mga trabaha-
dor, amo an batakan nga kusog han
BHB. An mga nakag-eskoyla naman nga
batan-on nabulig ha buruhaton pampu-
litika ngan iba pa nga buruhaton ha
BHB ngan ha demokratiko nga gubyer-
no han katawhan diin nagagamit an ira
naadman.

Sigurado nga maaningal pa ha es-
koylahan, kakalsadahan ngan komuni-
dad an pag-ato han kabatan-unan ngan
estudyante upod an katawhan agud
ihimulag, sukton ngan pabagsakon an
rehimen US-Duterte. Padadagmiton la
ngan diri mapupugngan ni Duterte an
pag-api ha armado nga pakig-away han
yukut-yukot nga kabatan-unan ngan
estudyante.

kan Apolinario "Kap Pening" Lebico,
kapitan han Barangay San Miguel had-
ton Abril, ha pangistraping ha Brgy.
Tagab-iran, ha panarhug ngan Red-
tagging ha mga gintatahapan nga
tagsuporta han BHB.

Talwas nga nakaatras an mga Pula
nga mangaraway han BHB-RUC kahu-
man an pareho nga atritibo nga ak-
syon.

Leyte. Duha nga ispesyal nga ope-
rasyon an ginbuhat han BHB-Leyte
(Mt. Amandewin Command o MAC)
kontra ha usa nga kapitan han ba-
rangay nga ahente-militar ngan usa
nga lanong nga reypist.

Subay ha desisyon han husgado
han katawhan, ginpatok han BHB-MAC
an sirot kamatayon kan Vergilio B.
Loquias, kapitan han barangay han San
Antonio, Hilongos hadton Agosto 15
dapit alas-12 han udto. Aktibo nga
kaapi han pukot-paniktik han militar ha
barangay hi Loquias ngan responsable
ha reyd han kaaway ha BHB hadton
Mayo 10, 2017, kun diin namatay an
Pula nga mangaraway nga hi Ka Mayo
Deregio. Nananarhug liwat hiya han iya
mga molupyo. Gin-uulang niya an mga
parag-uma nga kumadto ha ira umha-
nan ngan gindidid-an an mga residente
nga pumalit han bugas nga sobra kuno
ha panginahanglan han ira pamilya.
Ginpanhimuwa liwat han BHB-MAC an
pagbinuwa han militar kabahin han
inutang nga dugo ni Loquias ngan pag-
kahibang ha pakabuhi nga iya ginhimo
ha mga taghimaryo.

Ginpatok liwat han BHB-MAC an
sirot kamatayon han husgado han ka-
tawhan kan Boboy Tapalla han Cariga-
ra, Leyte, hadton Hulyo 7 tungod ha
pauru-utro niya nga panreyp ha upat
niya nga anak nga babaye ngan iya
bugto nga may sakit ha hunahuna. Pira
katuig na nga nagrereklamo ha reak-
syunaryo nga gubyerno an mga anak ni
Tapalla kundi waray la gihapon ini ma-
dakop han mga pulis. Kahuman an is-
pesyal nga operasyon, nagpasalamat
an mga anak ngan kaurupdan ni Tapal-
la ha Demokratiko nga Gubyerno han
Katawhan. Grabe liwat an kalipay han

masa tungod hini ngan ginsiguro nira
nga talwas nga nakaatras an mga
Pula nga mangaraway kahu-
man hini nga operasyon.

Eastern Samar. Diri
mamenos ha unom an
kaswalti han mga sundalo
ha magkalain-lain nga ak-
syon militar han BHB-Eas-
tern Samar (Sergio Lobina
Command o SLC) tikang
Marso tubtub Mayo.

Duha kabeses nga ginha-
ras han BHB-SLC an mga ele-
mento han 46th IB ha bungto
han Maydolong ha Brgy. Patag
hadton Marso 5 dapit alas 11:30 han
aga, ngan ha Brgy. Lapgap hadton Ma-
yo 5 dapit alas 8:00 han aga. Usa an
kumpirmado nga patay nga sundalo
ngan duha an samaran. Duha liwat nga
aktibo nga aset han 14th IB an ginpa-
tukan han sirot kamatayon hadton Ma-
yo 18 ha Quinapondan ngan Mayo 24
ha Borongan.

Samtang, hadton Mayo 30, aktibo nga

nagdepensa an BHB kontra ha Charlie
Coy han 14th IB ha Brgy. Pinanag-an,
Borongan. Ginharas liwat nira an mga
sundalo ha sunod nga adlaw. Dako
kaupay an kaswalti han kaaway nga
duha nga helikopter an ira kinahanglan
agud makuha an ira samaran. Dinhi
nga aksyon militar naghalad han kina-
buhi hi Jolina "Ka Sam" Bajado
Celedonio.

NDF-EV, ginkundenar an mas
mabangis nga "kontra-insurhensiya"

NAGPAHIMATNGON AN NATIONAL Democratic Front-Eastern Visayas
(NDF-EV) kahuman magsaad an militar nga tatapuson ini an insurhensiya
ha rehiyon pag-abot han tuig 2022. Ginkundenar ini ni Fr. Santiago "Ka
Sanny" Salas, tagapagyakan han NDF-EV, ngan nagklaro nga an tinuod
nga target han "kontra-insurhensiya" amo an katawhan nga natipa ha
mga matiyupion nga palisiya han rehimen.

Sigon ha NDF-EV, maabot ha 300,000 katawo ha 545 nga baryo ha
bug-os nga rehiyon an nagin biktima han militarisasyon ha tulo katuig ni
Rodrigo Duterte ha poder.

Kundi dugang nga pahimatngon ni Fr. Salas, samtang natikagrabe an
pangatake han 8th Infantry Division-Philippine Army ngan han rehimen
US-Duterte ha katawhan, mas maduduso an mga biktima hini nga magsu-
kot han hustisya para ha mga krimen han estado.

Kalakip dinhi nga mga pangatake an pagbalik han balaud kontra ha
subersyon, an ginpapintas nga sarbeylans ha kabatan-unan, ngan pan-gi-
gipit ha mga lokal nga upisyal han gubyerno pinaagi han "whole-of-nation/
government approach," sigon kan Fr. Salas.

Mga estudyante, gumawas ha klase komo
protesta ha panraugdaug ni Duterte

GINBAY-OG HAN YUKUT-YUKOT nga
kabatan-unan ngan estudyante upod
an ira mga tagsuporta an mga kampus
han University of the Philippines ngan
iba pa nga unibersidad ha Luzon,
Visayas ngan Mindanao ha usa nga
nasyunal nga gios-protesta hadton
Agosto 20 agud tipahan an pagsakob
han pulis ngan militar ha ira mga
eskoylahan ngan iba pa nga pasista nga
palisiya.  Ha  Eastern  Visayas,
ginpangunahan han UP Tacloban an L g N
paggios kun diin diri mamenos ha 100 P

nga estudyante an ginawas ha ira klase '
ngan nagbuhat han programa ha
downtown han syudad.

Ginpakita han mga gios-protesta an
hiluagan nga pagkundenar han mga
kabatan-unan ha mga matiyupion ngan
baga-balaud militar nga palisiya han
gubyerno kontra ha ira, sugad han
pagsakob han armado nga pwersa han

estudyante  nga

University of Eastern Philippines (UEP)
ha Catarman, Northern Samar. Gin-

tungod kay may rali nga bubuhaton ha
UEP.
Hadto pa ginmomonitor han

mantalaan  han

estado ha mga eskoylahan, mandatory
ROTC, ngan pagpapaserra han mga
eskoylahan nga Lumad. Lurong nga
katuyuanan hini nga mga palisiya an
pahuyuon ngan puypuyon an kabatan-
unan komo makusog nga tingog han
oposisyon nga kritikal ha kontra-
katawhan nga rehimen US-Duterte.

Ha rehiyon, napamatud-an ha
mismo nga adlaw han gios-protesta an
panraugdaug han rehimen. Ginharas

interogar han upat nga pulis an punong
patnugot han mantalaan kabahin han
usa nga seremonya han pandagkot han
kandila nga ginbuhat han mga
estudyante agud manawagan han
hustisya para ha mga biktima han
panmatay ha Negros. Sigon ha ira,
peligro daw ha seguridad han
eskoylahan ini nga aktibidad. Tikang
Agosto 19, nakikit-an na an mga
kapulisan nga naglilinibot ha kampus

kapulisan ngan militar an mantalaan
nga The Pillar. Hugot nga ginkundenar
han mga estudyante an mga panharas
ngan Red-tagging nga mga atake han
estado ha libre nga pamamahayag.
Ginpanawagan naman han College
Editors Guild of the Philippines, usa nga
nasyunal nga organisasyon han mga
mantalaan ha kolehiyo, nga padayon
nga magin mabinantayon an mga
estudyante ngan ibuksas an tinuod nga

han mga elemento han PNP an mga
kaapi han The Pillar, an pan-

ngan nangunguha han ritrato han
upisina han The Pillar komo panharas

kamutangan han nasud.

Rekruter han BHB: Aktibismo o hi Duterte?

HA USA NGA interbyu nga ginawas hadton Agosto 21, igin-
eksplikar ni Prop. Jose Maria Sison nga tungod ha natikaku-
sog nga kagiusan han mga kabatan-unan, hira liwat an prin-
sipal nga target nga puypuyon han reaksyunaryo nga gub-
yerno. Grabe nga panhulga ngan pagpatay mismo ha mga ak-
tibista an ginbubuhat han mga pasista agud siguruhon an ira
paghuyo. Gin-gagamit na liwat han rehimen Duterte an pira
nga personal nga problema han pamilya agud dugang pa nga
gipiton an kabatan-unan.

Sugad an desperado nga baton han reaksyunaryo nga
gubyerno ha natikakusog ngan natikahilapad nga rebolusyu-
naryo nga kagiusan. Sigon kan Sison, katungod han kada tag-
sa nga magpinsar, magyakan, ngan mag-asembliya agud ire-
histro an ira mga panawagan. Katungod han kada tagsa an
magin usa nga aktibista.

Sigon kan Sison, waray pagkakaiba an estilo nira Marcos
ngan Duterte ha pagpuypoy ha kagiusan han kabatan-unan.
Gin-atuhan ini han mga aktibista pinaagi han mas damo, ma-

Panmatay ngan panmirit ha mga lokal nga
upisyal ha Northern Samar

HUGOT NGA GINKUNDENAR han Ro-
dante Urtal Command (RUC o BHB-
Northern Samar) an Armed Forces of
the Philippines (AFP) tungod han pan-
matay han mga lokal nga upisyal ngan
panmirit ha mga munisipal nga gubyer-
no agud ideklara an PKP-BHB nga
"persona non grata" (o gindidiri). Gin-
tudlok ha partikular han RUC an 803rd
Infantry Brigade han Philippine Army
komo responsable han pagsabrag han
pasista nga teror ha prubinsya. Diri
mamenos ha lima na nga upisyal han
barangay an ginpatay ha Northern Sa-
mar.

Ha usa nga pahayag hadton Agosto
26 ni Ka Amado Pesante, tagapagya-
kan han RUC, nahipatik ha mga milita-
risado nga lugar an mga panmatay han
mga lokal nga upisyal ngan sibilyan su-
gad han kapitan han Barangay San Mi-
guel, Las Navas nga hi Apolinario “Pe-
ning” Lebico; kapitan han barangay
nga hi Joselito Zaide, Jr. han Bobon;
kapitan han barangay nga hi Bolon
Tiopento han Lope de Vega; kagawad
han barangay nga hi Allan Barcelon
han Catarman, ngan iba pa nga mga
biktima. Gindugang niya nga an pina-
kabag-o dinhi an insidente nga pagpa-
taya ha kapitan han Barangay Rom-
bang, Lao-ang nga amo hi Carmelito
Baluyot gab-i han Agosto 19.

Igin-eksplikar han RUC nga an su-
gad nga kamutangan resulta han ka-
manduan ni Duterte sanglit hul-os nga
ginbabalewaray han AFP an sibil-puli-
tikal nga mga kalibrihan, katungod
ngan kinabuhi han katawhan ngan
iginbutang ha pungkay han kumand an
mersenaryo nga AFP ha sulod han mga
sibilyan nga ahensya ngan institusyon
han Gubyerno han Republika han
Pilipinas. Subay ini ha disenyo han Na-
tional Task Force to End Local Commu-
nist Armed Conflict (NTF-ELCAC) nga
natukod ilarum han Executive Order
(EO) 70 ni Duterte hadton November
2018. Sistematiko nga ginhihimo pi-
naagi han EO 70 nga tamakan han AFP
an otoridad han igin-eleher nga mga
upisyal han lokal nga gubyerno. Ha
maiha nga panahon nahiaagum an lo-

kal nga mga opisyal han pagbalewaray
ha ira poder komo lokal nga yunit han
reaksyunaryo nga gobyerno. Ha sugad,
gintatalapas han militar an interna-
syunal nga makatawo nga balaud, an
kasarabutan nga CARHRIHL ngan bi-
san an mga balaud han reaksyunaryo
nga gubyerno.

Ginbuksas liwat ni Peasante nga
naghahadi an baga-balaud militar ha
sumobra-kumulang 30 nga baryo nga
apektado han kombat ngan "peace and
development team" o PDT nga mga
operasyon. Ginsumat liwat niya an ha-
rasment ngan pagpugos han 803rd
IBde ha lokal nga mga ahensya ngan
munisipal nga gubyerno agud suporta-
han ngan pondohan an peke nga papa-
nurender ha mga ordinaryo nga sibil-
yan. Samtang, ginpipirit naman an mga
lokal nga gubyerno nga magdeklara
nga "persona non grata" an mga oga-
nisasyon han PKP-BHB-NDFP.

Ha dayag nga surat ha mga lokal
nga upisyal hadton Agosto 21, gin-ag-
hat han RUC an mga upisyal han lokal
nga gubyerno nga ibuksas ngan atu-
han an EO 70 ngan diri magpadara ha
militarista nga huyob sugad han
kampanya nga igdeklara an PKP-BHB-
NDFP komo "persona non grata." Gin-
panawagan liwat han BHB nga mag-u-
rusa an masa han katawhan ngan mga
lokal nga upisyal komo mga diri arma-
do nga sibilyan ngan diri-kombatant,
agud ig-insister an gahum han sibil-
yan nga otoridad ngan diri hira angay
diktahan, gamiton ngan igsungsong
ha anuman nga armado nga kadelika-
duhan.

Dugang nga panalapas

Samtang, nanarhug han pag-
masaker an mga sundalo han 20th IB
ha mga molupyo han Brgy. Capotoan
ha bungto han Las Navas, Northern
Samar ha susrunod nga gab-i han
Agosto 12 ngan 13, sigon ha
Katungod-Sinirangan Bisayas.

Komo pagbulos ha kaperdihan han
mga pasista nga tropa ha panharas
han BHB ha detatsment nga karaknit
han nasering nga baryo, waray

wantas nga panalapas ha tawhanon
nga katungod han mga sibilyan an ira
ginbuhat ha panguna ni Lt. Col. Juan
Gullem.

Gintirok han mga sundalo an 143
nga taghimaryo ngan ginlain an
kalalakin-an ha kababayin-an, samtang
ginbulag an mga batan-on ha ira mga
nanay. Gin-interogar ngan ginkuhaan
liwat nira han ritrato an pito nga
residente. Iligal nira nga ginsakob an
kabablayan han mga residente ngan
nagsasrang han  kagamitan. Ha
pinakaurhi nga sumat, nakada la
gihapon an mga sundalo ha baryo kun
diin sige liwat an pagmonitor hini ha
nasakob ngan nagawas nga residente.

Ginsikmit naman han mga sundalo
han 43rd IB hi Nario Lagrimas han
Brgy. E. Duran, Bobon, Northern
Samar ngan an usa nga parag-uma
hadton Agosto 8. Gindakop hira
samtang nag-uuma hirani ha baryo.
Ginbuhian gihapon an waray ngarani
nga parag-uma pero waray buhii hi
Lagrimas hasta yana.

"Rekruter...," tikang ha paypay 4

kusog ngan dagko nga gios-protes-
ta.

Tungod kay nagpapabilin nga
dunot la gihapon an sistema han ka-
tilingban, nagpapabilin an mapan-a-
to nga diwa han mga kabatan-unan.
Dako an pagtapod ni Sison ha bag-o
nga henerasyon han mga aktibista
nga diri basta mahahadlok ngan ma-
yukbo ha pasista nga tiraniya han
rehimen US-Duterte.

Sering ni Sison, diri aktibismo an
rason kun kay ano natikadamo an
estudyante ngan katawhan Pilipino
nga naapi ha Bagong Hukbong Ba-
yan. An nagpapabilin nga mga bata-
kan nga problema han imperyalismo,
pyudalismo ngan burukrata kapita-
lismo amo an nagduduso ha kada
batan-on nga aktibista nga mag-ar-
mas ngan ipadayon an pakigbisog ha
mas hitaas nga balitang, an armado
nga rebolusyon. An rehimen US-Du-
terte an prinsipal nga paragrekluta
han Bagong Hukbong Bayan.

Pagsaludar

Jolina "Ka Sam'' Celedonio
batan-on, mabayanihon,
martir han rebolusyon

GINHAHATAG HAN SERGIO Lobino
Command (SLC o BHB-Eastern Samar)
an pinakahitaas nga pagsaludar ha
maupay ngan maisog nga anak han ka-
tawhan nga hi Kasamang Jolina Bajado
Celedonio o Ka Sam nga namartir ha
usa nga reyd hadton Mayo 30. Gin-a-
take an mga kasama han mga elemen-
to han pasista nga Charlie Coy han
14th IB dapit ha Sityo Bagong Barrio,
Barangay Pinanag-an, Borongan, Eas-
tern Samar.

Igin-anak hi Ka Sam hadton Hulyo
8, 1998 tikang ha pamilya han kablas
nga parag-uma. Ikatulo hiya ha unom
nga magburugto. Nakaabot hiya han
Grade 9 ha usa nga pampubliko nga
eskoylahan ha Borongan, Eastern Sa-
mar.
Aktibo nga kaapi han Kabataang
Makabayan hi Ka Sam antes magpul-
taym. Han naglansar han pampulitika
nga edukasyon an mga kasama, nag-
desisyon hiya nga magpultaym ha BHB
hadton Septyembre 26, 2018. Walo
kabulan hiya nga nagserbe komo Pula

nga mangaraway ngan nagin giya
pampulitika hiya han iskwad.

Mahilig magbasa ngan aktibo mag-
pakiana hi Ka Sam sanglit madagmit
hiya mahibaro ha kumplikado nga hig-
waos han pagrerebolusyon. Kinita an
iya talento ngan kabatiran ha pagkan-
ta, pag-arte ha mga drama, pagsayaw-
interpretasyon ngan pagkomposo han
kanta. Interesado hiya nga magin
instruktor-edukador ngan Pula nga
doktor-.

Usa hiya nga determinado nga ka-
sama. Nagin madig-on an iya katindog
ha armado nga pakig-away, diri ma-
reklamuhon ngan diri makaiya, mabi-
nuligon ngan makisangkayon, ngan na-
gin matinalahuron ha pagyakan. Sus-
baran liwat hiya ha simple nga pangi-
nabuhi.

Maupay makisama hi Ka Sam ha
mga kasama ngan masa. Nagin mati-
nagdanon ngan makisasangkayon hiya,
ngan magaan makatrabaho kay ma-
dagmit la hiya mapatawa. Damo an ii-
liwon ha iya: an iya mag-upay nga bu-

hat, aktitud, ngan pagtagad ha masa
ngan mga kasama. Mamimingaw an
mga kasama ha iya.

Ha walo kabulan niya nga pagse-
serbe ha masa, nagin mahinungdanon
an iya kinabuhi. Sering niya ha usa nga
asembliya ha baryo, "Ayaw kita kahad-
lok mamatay kay nagkakaurusa man
kita. Diri ako nahadlok mamatay basta
para ha rebolusyon." Han nababaraka
an iya pamilya ha iya kinabuhi, nagdig-
on hiya nga magpadayon komo Pula
nga mangaraway. Determinado hiya
nga ipadayon an tinikangan han iya lo-
lo, hi Arsenio "Ka Aman" Bajado, nga
nagbuhis liwat han kinabuhi komo re-
bolusyunaryo.

Ha tuna nga sinaribuhan niya han
dugo, maturok an damo pa nga sugad
ni Ka Sam nga may kasingkasing ngan
paninindugan para ha klase nga anak-
balhas. Damo pa nga maisog ngan ma-
bayanihon nga batan-on an masunod
ha iya.

Larab, sinemana na

TIKANG HINI NGA isyu, ipapagawas na an Larab kada
semana. Baton ini ha paspas nga mga pagbabag-o ha
rebolusyunaryo nga sitwasyon, ngan ha kinahanglan nga
pagkumpas ha mga rebolusyunaryo nga pwersa ngan masa.
Kada semana, uundon hini an tukma nga rebolusyunaryo
nga pagkulaw ngan tindog ha mayor nga mga panhitabo
ngan huyob, ngan ipapadangat hini an pinakaimportante
nga mga balita.

Ginlalauman nga makakabulig an sinemana nga Larab
ha buruhaton masa. Pagpukaw an syahan nga pitad ha
buruhaton masa, kun diin yawe an propaganda ngan
pampulitika nga edukasyon. An masa nga napupukaw asya
an malalauman nga maorganisa ngan mapagios.

Kinahanglan suportahan an Larab pinaagi han

napapanahon nga pagpadangat han pinakalab-as nga
aksyon militar, aksyon masa, mga panalapas ha tawhanon
nga katungod ngan iba pa nga mahinungdanon nga ig-
uunod hini. Kinahanglan padamuon ngan idistribwer an
Larab ha pinakadagmit ngan pinakahiluag nga pamaagi
tubtub ha mga organisasyon masa. Kinahanglan ipaabot an
anuman nga komentaryo ngan suhestyon para ha dugang
nga pagpaupay han Larab.

Magburubligay kita, ipasamwak naton an maupay nga
balita han rebolusyon!

Para ha mga pinaka bag-o nga update, bisitahon an:

fb.com/ndf.easternvisayas
ndfevis@gmail.com

twitter.com/ndfevisayas
evsirang.blogspot.com



